
ಓಂ
ಶ್ರೀರಾಮಜಯಮ್ ।

ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।
ಓಂ ಕೃತ್ತಿಕೇಶಾಯ ವಿದ್ಮಹೇ । ಗಾಂಗೇಯಾಯ ಚ ಧೀಮಹಿ ।
ತನ್ನಃ ಸ್ಕಂದಃ ಪ್ರಚೋದಯಾತ್ ॥
ಶೈಲಜಾಭವಪುತ್ರಾಯ ವಿಘ್ನೇಶ್ವರಾನುಜಾಯ ಚ ।
ಜ್ಞಾನಸ್ಕಂದಾಯ ಕಂದಾಯ ಸುಬ್ರಹ್ಮಣ್ಯಾಯ ತೇ ನಮಃ ॥ ೧॥
ಷಡಾಕ್ಷರಸುಮಂತ್ರಾಯ ಷಟ್ಶತ್ರುಪಟದಾರಿಣೇ ।
ಷಡ್ಜಾಧಾರಸುರಾಗಾತಿಚಾರುಗೀತಾಯ ತೇ ನಮಃ ॥ ೨॥
ಷಡಾಚಲನಿವಾಸಾಯ ಷಣ್ಮುಖಾಯ ಸುಖಾಯ ಚ ।
ಪ್ರಣವಾರ್ಥಸ್ವರೂಪಾಯ ಪಿತೃಬೋಧಾಯ ತೇ ನಮಃ ॥ ೩॥
ಕೃತ್ತಿಕಾಶುಭತಾರಾಯ ಕೃತಿರತ್ನಸ್ತುತಾಯ ಚ ।
ಶ್ರೀದೀಕ್ಷಿತಗುರುಸ್ವಾಮಿಕೀರ್ತಿತಾಯ ನಮೋ ನಮಃ ॥ ೪॥
ನಾರಾಯಣಸ್ವಸೀಯಾಯ ದಿವ್ಯಲಾವಣ್ಯತೇಜಸೇ ।
ಶ್ರೀವಲ್ಲೀದೇವಸೇನಾಸುಕಲತ್ರಾಯ ನಮೋ ನಮಃ ॥ ೫॥
ಶಿಖಿವಾಹನಸೌಮ್ಯಾಯ ಶ್ರೀಮದ್ಗುರುಗುಹಾಯ ಚ ।
ಅಜ್ಞಾನಧ್ವಾಂತಸೂರ್ಯಾಯ ಸ್ವಾಮಿನಾಥಾಯ ತೇ ನಮಃ ॥ ೬॥
ಗುಣಾತೀತಸ್ವರೂಪಾಯ ಜ್ಞಾನಸತ್ಫಲದಾಯ ಚ ।
ಗುಹ್ಯಾಕಾರಾಯ ಸಾರಾಯ ಗುರವೇ ಬ್ರಹ್ಮಣೇ ನಮಃ ॥ ೭॥
ತಾಮಸಾಸುರಹಾರಾಯ ಸತ್ತ್ವಸತ್ಯಪ್ರಕಾಶಿನೇ ।
ಆಯುರಾರೋಗ್ಯಕಾರಾಯ ಕುಮಾರಾಯ ನಮೋ ನಮಃ ॥ ೮॥
ತ್ಯಾಗರಾಜಗುರುಸ್ವಾಮಿಸತ್ಕೀರ್ತನನುತಾಯ ಚ ।
ಪುಷ್ಪವಲ್ಲೀಸುಪಾಲಾಯ ನಾದಲೋಲಾಯ ತೇ ನಮಃ ॥ ೯॥

ಮಂಗಲಂ ಶ್ಲೋಕನಾಥಾಯ ಸೋಮಸ್ಕಂದಾಯಮಂಗಲಮ್ ।
ಮಂಗಲಂ ಜ್ಞಾನದೇವಾಯ ಸುಬ್ರಹ್ಮಣ್ಯಾಯಮಂಗಲಮ್ ॥ ೧೦॥
ಇತಿ ಸದ್ಗುರುಶ್ರೀತ್ಯಾಗರಾಜಸ್ವಾಮಿನಃ ಶಿಷ್ಯಯಾ ಭಕ್ತಯಾ ಪುಷ್ಪಯಾ ಕೃತಃ
ಶ್ರೀಸುಬ್ರಹ್ಮಣ್ಯಸ್ತವಃ ಗುರೌ ಸಮರ್ಪಿತಃ ।
ಓಂ ಶುಭಮಸ್ತು ।

